
Skoda eru rættuliga
farnir at gera um seg í
luksusklassanum.
Skoda Superb, ið er
bygdur yvir ein 10 cm
longdan VW Passat
plattform, er ein sera
væl útgjørdur luksus-
bilur, ið verður gjørd-
ur á eini nýggjari bil-
verksmiðju hjá Skoda
í Tjekkia.

BILAR
Magnus Gunnarsson

Síðan VW konsernin yvir-
tók Skoda, eru teir so nógv
broyttir, at í veruleikanum
er talan um VW bilar við
smávegis broytingum og
Skoda búmerkjum. Sein-
asta nýggja er Skoda
Superb sum skal kappast
við teir størru luksusbilar-
nar. Bilurin fæst í trimum
útgávum hvat útgerð við-
víkur, Classic, Comfort og

Elegance. Superb er stórur
og rúmligur við góðum
beinplássi og stórum við-
førisrúmi. Hann kann lev-
erast við m.a. leðursetrum,
Xenon-lyktum, automat-
gear við Tiptronic og 17"
sportfelgum.

Navnið frá 1934
Tað er ikki nakað nýtt at
Skoda ger luksusbilar, og
navnið Superb er heldur
ikki nýtt. Í 1920 og 30´unum
gjørdu teir fleiri luksusbil-
ar. Skoda Superb, ið kom á
marknaðin í 1934, var tann
størsti og fínasti við 6 syl.
2,5 litur motori. Í 1938 fek-
st Skoda Superb við 8 syl.
4,0 litur motori við 95  hk.
Tann Superb, ið nú kemur á
marknaðin, fæst við 5
ymiskum bensin og diesel-
motorum. Størsti bensin-
motorurin er ein 2,8 litur
V6 við 193 hk, og størsti
dieselmotorurin er ein 2,5
TDI V6 við 155 hk. Í Dan-
mark liggja prísirnir frá
300.000 krónum til næstan
hálva millión.

Skoda Superb
– nýggjur luksusbilur frá Skoda

Eins og Skoda Oktavia líkist
Superb einum VW innan. Her
við leðursetrum,
nøtutræpanelum og Tiptronic
automatgearum

Skoda Superb er bygdur yvir ein
10 cm longdan VW Passat
plattform. Bilurin kann m.a.
leverast við  leðursetrum, Xenon-
lyktum, og 17" sportfelgum

Ein nýggjur Opel
verður frumsýndur á
bilaframsýningini í
Paris í heyst. Fram-
leiðslan byrjar eftir
ætlan fyrst næsta ár á
Opel bilverksmiðjuni
í Zaragoza í Spanien.

BILAR 
Magnus Gunnarsson

Hóast Meriva verður nakað
minni enn Opel Zafira,
líkjast teir í innrætting og
útsjónd. Báðir eru teir sera
rúmligir og arbeiðsligir, og
setrini kunnu lættliga gerast
um, uttan at neyðugt er at
taka tey úr bilinum. Meðan
Zafira kann hava upp til
sjey sitipláss, hevur Meriva
fimm. Setrini eru løtt at
flyta ella leggjast heilt

niður, um bilurin skal brúk-
ast sum vøruvognur.
Meriva er styttri enn Zafira,
men hevur somu aksilfrá-
støðu. Í stødd verður
Meriva millum Opel Zafira
og Opel Agila. Frá Opel
verður sagt at kvaliteturin
innan er á sama støði sum
nýggi Vectra. Meðan Opel
Mevira verður gjørdur í
Spanien, verður eisini ein
Chevrolet Meriva gjørdur í
Brasilien. Tann Brasil-
ianska og evropeiska út-
gávan verða ikki heilt eins
hvat viðvíkur motorum,
setrum og koyrieginleikum.

Kelda: Tíðindakriv frá
General Motors Danmark

Meriva – spanskur mini-MPV frá Opel 

Tá Opel Meriva kemur á føroyska
og danska marknaðin á várið

2003, fæst hann bæði við diesel og
bensinmotorum frá 75 til 125 hkC

